
RINOLALIYADA TOVUSHLAR 
TALAFFUZINING RIVOJLANISH 
XUSUSIYATLARI

Baltabayeva Durdona Erkin qizi
O‘zbekiston Milliy Pedagogika Unversiteti
1-bosqich tayanch doktorantura talabasi

ORCID: 0009-0007-1494-8758
Annotatsiya: Ushbu maqolada tovush haqida tushuncha, rinolaliyali bolalarning nutqiy jihatdan rivojlanishi, tovushlar 
talaffuzining rivojlanish jarayoni, artikulyatsion holat va ularni yuzaga kelishidagi kamchiliklar, fonematik eshituvning bola 
nutqidagi ahamiyati to‘g‘risida ma’lumotlar keltirilgan.

Rinolaliya bola nutqining ontogenez jarayonida o‘z ta’sirini ko‘rsatishi va bu holatining namoyon bo‘lish xususiyatlari 
nazariy jihatdan qisqacha tahlil qilingan. 

Kalit so‘zlar: Rinolaliya, tovush talaffuzi, ontogenez, artikulyatsiya, burun ohangi, oral praksis, nutq, nutqiy nafas.
Abstract: This article provides information about the concept of sound, the speech development of children with rhino-
lalia, the process of sound pronunciation development, articulatory position and the defects in its formation, as well as the 
importance of phonemic hearing in a child’s speech.

The influence of rhinolalia on the ontogenetic process of a child’s speech development and the specific features of its 
manifestation are briefly analyzed from a theoretical perspective.

Key words: Rhinolalia, sound pronunciation, ontogenesis, articulation, nasal tone, oral praxis, speech, speech breath.
Аннотация: В данной статье представлены сведения о понятии звука, речевом развитии детей с ринолалией, 
процессе формирования звукопроизношения, артикуляционном укладе и недостатках его формирования, а также 
о значении фонематического слуха в речи ребёнка.

Влияние ринолалии на онтогенетический процесс развития речи ребёнка и особенности её проявления кратко 
проанализированы с теоретической точки зрения.

Ключевые слова: ринолалия, звукопроизношение, oнтогенез, артикуляция, носовой тон, оральная праксис, 
речь, речевое дыхание.

KIRISH
O‘zbekiston Respublikasi Prezidenti Shavkat Mirziyoyev tomonidan 2022-yil 28-yanvar kuni 

“2022-2026-yillarga mo‘ljallangan Yangi O‘zbekistonning taraqqiyot strategiyasi to‘g‘risida”gi PF-60-son 
Farmoni imzolandi.1 

Fuqarolarning ijtimoiy himoyasini kuchaytirish davlat siyosatining ustuvor yo‘nalishi sifatida belgilanib, 
aholini malakali tibbiy, ta’limiy va pedagogik xizmatlarini jahon standartlariga mos ravishda sifat jihatidan yangi 
bosqichga ko‘tarilishi nazarda tutilgan. Keyingi to‘rt yillik islohotlar mamlakatimizda Yangi O‘zbekistonni barpo 
etishning zarur siyosiy-huquqiy, ijtimoiy-iqtisodiy va ilmiy-ma’rifiy asoslari yaratilishi borasida O‘zbekiston 
Respublikasi prezidenti Sh.M.Mirziyoyevning quyidagi so‘zlari alohida e’tiborga loyiqdir:

“Biz uchun bolalarimizning maʼnaviyati, bilimi, sogʻligi eng muhim masala”. 
Bundan shunday xulosaga kelishimiz mumkin, maktabgacha yoshdagi bolalar nutqida kamchiliklar kuza-

tilishi uning ta’lim olishini murakkablashtiradi. Maktabgacha ta’lim muassasalari oldiga qo‘yilgan muhim vazi-
falardan biri, bolalarni maktab ta’limiga tayyorlash hisoblanadi. Bolaning samarali ta’lim olishga tayyorlashning 
asosiy ko‘rsatkichlaridan biri esa to‘g‘ri, yaxshi rivojlangan nutqdir.

1	 О‘zbekiston Respublikasi Prezidentining 2022- yil 28 -yanvardagi PF–60-son “2022–2026 yillarga mо‘ljallangan Yangi О‘zbekiston-
ning taraqqiyot strategiyasi tо‘g‘risida”gi Farmoni. QMMB: 06/22/60/0082-son 29.01.2022 y.

To‘g‘ri nutq bolaning har tomonlama rivojlanishining muhim sharti hisoblanadi. Bolaning nutqi qanchalik 
to‘g‘ri va lug‘ati boy bo‘lsa, unga o‘z fikrlarini bayon qilish shunchalik oson bo‘ladi, atrof – olamni idrok etish 
uchun imkoniyat kengayadi, kattalar va o‘z tengdoshlari bilan bo‘lgan munosabati to‘liq va mazmunli bo‘ladi, 
uning psixik rivojlanishi ham faol ravishda amalga oshadi.

Shuning uchun ham bolalarda nutqning o‘z vaqtida shakllanishi haqida, uning sof va to‘g‘riligi haqida 
qayg‘urish, bola qaysi tilda nutqi shakllanayotgan bo‘lsa, mana shu til normalarida namoyon bo‘luvchi turli 
nuqsonlarni oldini olish va to‘g‘irlash muhim hisoblanadi.

Rinolaliya ya’ni tug‘ma lab va tanglay yoriqlari eng keng tarqalgan patalogiyalardan biridir. Inson tug‘ma 
patologiyasi strukturasida 3-4 o‘rinni egallaydi.2 Statistika ma’lumotlariga ko‘ra bu ko‘rsatkich miqdori oshishga 
moyildir. Yuqoridagiga sabab bo‘lib, kimyoviy va sanoat industriyasining rivojlanishi tufayli yuzaga keladigan 
zaharli moddalar ta’sirining kuchayishidir.

Ma’lumki lab va tanglay yoriqliklari og‘ir ko‘rinishdagi nutq buzilishlariga olib keladi. Bu holat -rinolaliya 
deb ataladi. Rinolaliya nutq apparatining anatomik fiziologik nuqsoni tufayli yuzaga keladi va tovush tembri va 
talaffuzining buzilishi ko‘rinishida namoyon bo‘ladi. Rinolaliyada lab va tanglay yorig‘i tufayli yuzaga keladigan 
patologik o‘zgarishlar artikulyatsion apparat funksiyasining buzilishi nutq nuqsonini kuchaytiradi.Yuqoridagi-
lardan xulosa qilish mumkinki, rinolaliya bilan o‘g‘rigan bolalarni reabilitatsiya qilish hozirgi davrda dolzarb 
muammo hisoblanadi.

MAVZUGA OID ADABIYOTLAR SHARHI
Ko‘pchilik mualliflar rinolaliyali bolalarda nutqiy rivojlanishning o‘ziga xos xususiyatlar bilan kechishini 

qayd etadilar. T.V.Volosovets ushbu patologiya mavjud bolalarning 90% ida gugulash davrining kech kuzatili
shi va keyinchalik chug‘urlashning ham kech namoyon bo‘lishi haqida yozgan. Muallif chug‘urlashning fonetik 
jihatdan kambag‘alligi, asosiy p, b, t, d chug‘urlash tovushlarining nutqda yo‘qligi va ularning m, n, x, k, g 
tovushlariga almashtirilishi, ko‘pchilik 2-5 yoshgacha bo‘lgan bolalarda chug‘urlash bo‘g‘inlari hajmining kama
yishi va ushbu davrdayoq tilning patologik holatga kelishini ko‘rsatdi. T.V.Volosovets tanglay kemtikligi mavjud 
bolalar o‘z nutqidagi bo‘g‘in tuzilmalarini soddalashtirib gapirishi haqida to‘xtalib o‘tgan.3

Bunday nuqsonli bolalar nutqining me’yordan kech rivojlanishi I.I.Yermakova, A.V.Kriskiy, G.P.Sosnin, 
G.V.Chirkina, A.G.Ippolitovalar tomonidan yozib qoldirilgan. Ulardagi birlamchi nuqson (fonetik-fonematik 
nuqson) nutqning leksik-grammatik jihatdan to‘liq shakllanmasligiga sabab bo‘ladi.

Rinolaliyali bolalarni o‘rganish mobaynida Y.S.Almazova, A.G.Ippolitova, T.V.Kolpak va I.I.Yermakovalar 
rinolaliyali bolalarning ovozi bo‘g‘iq, siqilgan, zaif, charchagan, so‘nib boruvchi xususiyatlarga ega ekanligini 
qayd etib o‘tishadi. Olimlarning fikricha, patologik belgilarning shakllanishi 12-14 yoshga kelib tugallanadi va 
nutqda mustahkamlanib qoladi, shu sababli o‘smirlar va kattalarning 80% ida ovoz buzilishlari kuzatilishi ta’
kidlanadi.

A.Mitrinovich-Modjeyevska tovushlar artikulyatsiyasidagi buzilishlarning yana bir sababi – eshitish qobili-
yatining buzilishi tufayli nutqni eshitib nazorat qilish ko‘nikmasining yetishmasligi deb ta’kidlaydi.4

Z.A.Repina ochiq rinolaliyada unlilarni farqlab talaffuz qilish ularning lablangan yoki lablanmaganligiga 
bog‘liq tarzda buzilishi mumkinligini ta’kidlagan.5

TADQIQOT METODOLOGIYASI
Mazkur maqolada rinolaliyada tovush rivojlanish xususiyatlarini o‘rganishda nazariy va empirik tadqiqot 

metodlaridan kompleks tarzda foydalanildi. Tadqiqot metodologiyasi rinolaliyali bolalarda tovush talaffuzining 
shakllanish jarayoni, artikulyatsion mexanizmlarning o‘ziga xosligi hamda buning nutq rivojlanish jarayoniga 
ta’siri bayon qilindi.

Birinchidan, ilmiy-nazariy tahlil metodi qo‘llanildi. Ushbu metod asosida nutq ontogenezi, tovush tizimining 
shakllanish bosqichlari hamda artikulyatsion apparat faoliyatining rivojlanish qonuniyatlari logopediya va psi
xologiya sohasidagi olimlar – (Vigotskiy, Piaje, Ippolitova, Sh.D. Shokirova) va boshqalarning ilmiy qarash-
lari asosida o‘rganildi. Nazariy manbalarni tizimli tahlil qilish natijasida rinolaliyada tovush buzilishlari nafaqat 
artikulyatsion nuqsonlar, balki fonematik idrok va rezonator tizimi faoliyatidagi o‘zgarishlar bilan ham uzviy 
bog‘liqligi aniqlandi.

2	 Shokirova Sh.D. Rinolaliyali (0-1 yosh) bolalarga logopedik yordam kо‘rsatish mexanizmi // “Bola va zamon” ilmiy-ommabop jurnali. 
– Toshkent. 2024. – № 3. – B. 56–59. (13.00.00 №1)

3	 Волосовец Т.В. Логопедическая работа с детьми в возрасте 1-3 года с расщелиной губы и неба. Дис. канд. пед. наук. – М., 
1995. – 172 с.

4	 SH.D.Shokirova. Kompleks yondashuv asosida yuqori lab va tanglayning tug‘ma kemtikliklari bo‘lgan bolalarda korreksion-logopedik 
ishni tashkillashtirish: avtoref.diss.pedagogika fanlari doktori (DSs) – Toshkent: TDPU, 2024

5	 Репина, З.А. Формирование фонематической системы языка у детей с ринолалией: учебное пособие / З.А. Репина, И.А. 
Филатова. – Екатеринбург: Уральский государственный педагогический университет, 2020. – 80 с.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

502

2026-yil, fevral, 2(2)-son

Ikkinchidan, qiyosiy-taqqoslash metodi qo‘llanildi. Ushbu metod yordamida nutq rivojlanishi me’yorida 
bo‘lgan bolalar tovush talaffuzi ko‘rsatkichlari bilan rinolaliyali bolalarning artikulyatsion va fonetik xususiyat-
lari solishtirildi. Tahlil natijalari shuni ko‘rsatdiki, rinolaliyali bolalarda tovushlarning burunlashuvi, artikulyatsion 
harakatlarning yetarlicha differensiallashmaganligi hamda fonematik farqlashdagi qiyinchiliklar ustunlik qiladi.

Uchinchidan, pedagogik kuzatish metodi asosida bolalarning tabiiy nutqiy muhitdagi tovush qo‘llash 
jarayoni, spontan nutqda fonetik xatoliklarning namoyon bo‘lishi va artikulyatsion harakatlar koordinatsiyasi 
o‘rganildi.

TAHLIL VA NATIJALAR
Rinolaliya nutq nuqsoni boshqa nutq kamchiliklari singari o‘ziga xos xususiyatlarga ega bo‘lgan, erta diag-

nostikani talab qiluvchi murrakkab nuqsondir. Lab va tanglayning tug‘ma yoriqligi sababli, bolaning ovqatlanishi, 
uning fiziologik va fonatsion nafas olishi ozmi-ko‘pmi buziladi, yuz mushaklarining tabiati o‘zgaradi, fonematik 
eshitish pasayadi, tilning patologik holati kuzatiladi. Tabiiyki, bularning barchasi bolaning talaffuz xususiyat-
lariga va nutqini shakllanishiga ta’sir qiladi.

Nutq jarayonida mushaklarning juda tez qisqarishi doimo takrorlanib turadi, bu esa yumshoq tanglayni 
yuqoriga va orqaga qarab halqumning orqa tomoniga yaqinlashtiradi.Yumshoq tanglay nutq paytida yuqoriga 
va pastga juda tez harakat qiladi: burin-halqumning ochilish yoki yopilish vaqti 0,01 dan 1 sekundgachadir. 
Yumshoq tanglayni ko‘tarilish darajasi nutqning ravonligi, shuningdek talaffuz qilinadigan fonemalarga bog‘liq. 
Uning maksimal ko‘tarilishi [A] va [S] tovushlarini talaffuz qilishda kuzatiladi. Uning eng kuchli zo‘riqishi [I] 
tovushini talaffuz qilishda kuzatiladi. [U] tovushini talaffuz qilishda bu zo‘riqish biroz pasayadi va [o], [A], [E] 
tovushlarini talaffuz qilishda sezilarli darajada kamayadi.6 Shunday qilib, tanglay-halqum tuzilishi nutqni shak-
llantirish mexanizmidagi eng muhim bo‘g‘indir bu esa rinolalik nutq nuqsoniga ega bo‘lgan bolalarda buzilgan 
bo‘ladi.

Tovushlar talaffuzi rinolaliyada burun ohangi asnosida talaffuz etiladi. Tovushlar talaffuzi qisman yoki to‘liq 
buzilgan bo‘ladi. I. I. Yermakova va boshqa ko‘plab mualliflarning ta’kidlashicha, rinolaliyada undosh tovushlar, 
ayniqsa [B, D, Z, J, G,] fonemalar ko‘pincha buziladi. Ular jarangsiz jufti bilan almashtiriladi.7 

Bemorlar uchun ba’zi undosh tovushlarning talaffuzi katta qiyinchilik tug‘diradi, ya’ni, l, t, ch, sh, j, r tovush-
lari uchun yuqori tishlar va alveollar oldida zaruriy to‘siq yarata olmaydilar, s, z tovushlarining talaffuzi uchun 
pastki tishlar oldida to‘siqni hosil qilmaydilar va og‘izdan nafasni to‘g‘ri chiqara olmaydilar. Shuning uchun rino-
laliklarda sirg‘aluvchi va shovqinli undosh tovushlar talaffuzi o‘ziga xos jaranglashga ega bo‘ladi. 

K, g tovushlari umuman yo‘q, yoki xarakterli portlash ular o‘rnini bosadi. Unli tovushlar tilning orqaga torti
lishi va havoni burundan chiqishi bilan talaffuz qilinadi va sustlashgan lab artikulatsiyasi bilan xarakterlanadi. 
Shu tarzda unli va undosh tovushlar kuchli burun ottenkasi bilan shakllanadi. Ularning artikulatsiyasi ahamiyatli 
darajada o‘zgargan bo‘ladi va tovushlar o‘zaro aniq differensiyalashmagan bo‘ladi. 

Rinolalik nutqining tinglovchi uchun umumiy xarakteristikasi – burun ottenkasi va xirillashgan tovush-
lardir. Bunda jarangsiz tovushlar x tovushiga yaqin holda, k, g frikativ tarzda, oldingi lab tovushlari n tovushiga 
o‘xshatib talaffuz qilinadi. Undoshlarni talaffuz qilishda tembr sezilarli darajada buziladi. Portlovchi undosh 
tovushlar noaniq eshitiladi, chunki burun bo’shlig’ining to’liq qoplanmaganligi tufayli, og‘iz bo‘shlig‘ida kerakli 
havo bosimi hosil bo‘lmaydi. 

Undosh tovushlardan [R] deyarli to‘liq buzilgan, chunki tilning uchini tebranish uchun nafas chiqarishda 
havo oqimining juda kuchli bosimi kerak, bunga odatda erishib bo‘lmaydi. Shuning uchun tovush o‘tkazib yubo-
riladi, uning o‘rniga bitta zarbali, keng, velar yoki uvular tovush bo‘ladi. Tovushlar talaffuzi jarayonida tanglay 
halqumning eng kuchsiz birlashishi “v” undosh tovush talaffuzida, eng kuchli birlashish “s” undosh tovush talaf-
fuzida kuzatiladi.Rinolaliya nutq nuqsonida undosh tovushlar bilan birgalikda unli tovushlar talaffuzi buzilgan 
bo‘ladi.

Unli tovushlarning akustik xarakteristikasi burun rezonansi tufayli buziladi, bu rezonatorlar shakli o‘zga-
rishi va tilning orqa qismi ko‘tarilishi tufayli kuchayadi. L. I. Vansovskaya tomonidan olib borilgan tadqiqotlar 
shuni ko‘rsatadiki, burun ohangidagi har bir unlining ifodalanishi tanglay-halqum yopilishning zichligi, lablarning 
torayishi darajasi va halqum shaklning o‘zgarishi bilan bog‘liq.8 Halqumning eng kichik hajmi fonemaning [A] 
artikulyasiyasi bilan, eng kattasi esa [I, U] bilan kuzatiladi. 

6	 Ayupova M.Y. Logopediya. – Toshkent: О‘zbekiston faylasuflar milliy jamiyati nashriyoti, 2007, 2011. – 600 b.
7	 Балакирева, А.С. Логопедия. Ринолалия / А.С. Балакирева. – М.: В. Секачев, 2014. – 208 с.
8	 Агаева В.Е. Формирование произношения у детей с врожденными расщелинами губы и нёба в процессе этапной 

логопедической работы. дис. канд пед. наук. – Москва, 2021. – 197 с.

XULOSA VA TAKLIFLAR
Xulosa qilib aytganimizda yuqoridagilardan kelib chiqqan holda, yuqori lab va tanglayning tug‘ma yorilishi 

nafas olish, tovushni talaffuz qilish, ovoz shakllanishining patologik mexanizmlarining shakllanishiga sabab 
bo‘ladi va bolaning nutqdan aloqa vositasi sifatida to‘liq foydalanishiga imkon bermaydi, bu esa ushbu patolo
giyaga ega bolalarning jamiyatda moslashuvining murakkablashishiga olib keladi.

Rinolaliyali bolalarda tovush rivojlanishini samarali tashkil etish maqsadida quyidagi pedagogik tavsiyalarni 
ilgari surish mumkin:

•	 maktabgacha ta’lim tashkilotlarida rinolaliyani erta aniqlash va tovush buzilishlarini baholashga qaratilgan 
kompleks diagnostika tizimini joriy etish;

•	 har bir bola uchun individual korreksion-ta’limiy dastur ishlab chiqishda logoped, tarbiyachi va ota-onalar 
o‘rtasidagi hamkorlikni tizimli yo‘lga qo‘yish.

yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


